Avgerð frá 18.09.2000, j. nr. 99S01-0082
Evni: fyrning, umlíkning, málið víst til nýggja viðgerð, ov seint innsendar sjálvuppgávur, 
§

 

· Samandráttur: Skattgjaldari kærdi til kommunalu skattakærunevndina um álíkningarnar fyri 1991 og 1992. Skattgjaldarin sendi sjálvuppgávurnar fyri hesi ár inn í 1998, og Toll- og skattstovan framførdi, at álíkning-ar-nar ikki blivu broyttar, av tí at sjálvuppgávurnar vóru ov seint innsendar og at málið tí var fyrnað. Ført varð fram, at Toll- og skattstovan sýtti fyri at sjálvuppgávan fyri 1991 og møguliga eisini 1992 varð innsend. Seinni góðtók skattavaldið sjálvuppgávuna fyri 1992.
Kommunala skattakærunevndin staðfesti, at sjálvuppgávn fyri 1991, sum varð innsend í 1998, var fyrn-að, meðan sjálvuppgávn fyri 1992, ið varð innsend í 1998, ikki var fyrnað sambært áralangari skatta--sið-venju á økinum. 
Skattgjaldarin kærdi avgerðina til landsskattakærunevndina, men ímeðan hevði Toll- og skattstovan tikið avgerð um at viðgera sjálvuppgávuna og roknskapin fyri 1991, Men tá tað sambært Lands-skatta-kæru-nevndini sær tað út til at Toll- og skattstovan tó ikki hevur tikið støðu til spurningin, um sjálvuppgávn við roknskpi fyri 1991 skal góðkennast ella ikki, avgjørdi Landsskattakærunevndin at vísa málinum aftur til nýggja viðgerð á Toll- og Skattstovu Føroya. 

Landsskattakærunevndin hevur á fundi 18. september 2000 viðgjørt kæru tygara yvir Toll- og Skattstovu Føroya, og avgørdi at vísa málinum aftur til nýggja viðgerð á Toll- og Skattstovu Føroya, Streymoyar øki. 

Landsskattakærunevndin skal viðmerkja, at av málinum framgongur, at Toll- og Skattstova Føroya í skrivi frá 08.11.1999 - hóast avgerðirnar frá 04.10.1999 hjá kommunalu skattakærunevndini - hevur tikið nýggja avgerð í málinum og hevur givið játtan um at viðgera 1991 sjálvuppgávuna og roknskapin hjá klienti tygara.

Kjarnin í viðgerðini hjá Toll- og Skattstovuni átti tískil at verið, um innlatna sjálvuppgávan við roknskapi hjá klienti tygara fyri 1991 kann nýtast sum grundarlag fyri umlíkning, tá talan er um so gomul viðurskifti sum í hesum málinum.

Um klientur tygara hevur skattaskuld av mettu álíkningini fyri 1991, eru viðurskifti, sum ikki eru avgerandi fyri, um álíkningin fyri 1991 eigur at verða endurskoðað, broytt ella staðfest. 

Sambært Landsskattakærunevndini sær ikki út til, at Toll- og Skattstovan hevur tikið støðu til spurningin um sjálvuppgávan við roknskapi fyri 1991 skal góðkennast ella ikki, tí í skrivinum frá 15.11.1999 og frá 19.01.2000 sigur Toll- og Skattstovan bert, at onki er at umlíkna, tí allar skattaeftirstøður hjá klienti tygara fyri 1991 eru strikaðar.

Tað tykist eisini Landsskattakærunevndini, sum um Toll- og Skattstovan við hesi niðurstøðuni blandar saman spurningin um fyrning av álíknaðum skatti og spurningin um fyrning av møguligum kravi frá borgara um afturrindan av ov nógv goldnum ella mótroknaðum skatti.

Givið er, at hevur T&S mótroknað avlopsskatt í skattaeftirstøðu fyri 1991, so hevur klientur tygara goldið ein part av álíkningini fyri 1991, og hevur hann tí - tá hann/tygum gera galdandi, at inntøkan fyri 1991 er negativ - ein grundaðan áhuga í at fáa álíkningina fyri 1991 eftirkannaða.

Tá tað soleiðis er av týdningi fyri klient tygara, at Toll- og Skattstovan tekur støðu til, um innsenda sjálvuppgávan við roknskapi fyri 1991 kann grunda broyting í álíkningini fyri 1991, og Toll- og Skattstovan - hóast lyfti um hetta - ikki sæst at hava tikið støðu til áheitan tygara um umlíkning, avgjørdi Landsskatta-kæru-nevndin at vísa málinum aftur til nýggja viðgerð á Toll- og Skattstovu Føroya, Streymoyar øki.

Hendan avgerð hjá Landsskattakærunevndini kann leggjast fyri Føroya Rætt, men skal hetta verða gjørt innan 3 mánaðar frá hesi fráboðan."

